
Transport logistikasi kafedrasi katta o‘qituvchisi

Haydarov Murodjon
Andijon davlat texnika instituti 
Transport logistikasi kafedrasi katta o‘qituvchisi

Annotatsiya. Maqolada yangi shudgorlangan dalalarga ishlov beradigan mashina plankali g‘altakmolasining diametri, 
plankalar soni, plankalarning aylanish o‘qiga nisbatan o‘rnatilish burchagi hamda g‘altakmolaga beriladigan tik yuklanishni 
aniqlash bo‘yicha o‘tkazilgan tadqiqotlar natijalari keltirilgan.

Kalit so‘zlar: yangi shudgorlangan dalalarga ishlov beradigan mashina, planka, plankalar soni, aylanish o‘qiga nisbatan 
o‘rnatilish burchagi, plankali g‘altakmola, tik yuklanish.

Abstract. This article presents the results of studies conducted to determine the diameter of the slatted roller of a machine 
designed for treating newly ploughed fields, the number of slats, the angle at which the slats are installed relative to the 
axis of rotation, and the vertical load applied to the roller.

Keywords: machine for treating newly ploughed fields, slat, number of slats, installation angle relative to the axis of rota-
tion, slatted roller, vertical load.

Аннотация. В статье приведены результаты исследований, проведённых с целью определения диаметра 
планчатого катка машины для обработки свежевспаханных полей, количества планок, угла их установки 
относительно оси вращения, а также вертикальной нагрузки, действующей на каток.

Ключевые слова: машина для обработки свежевспаханных полей, планка, количество планок, угол установки 
относительно оси вращения, планчатый каток, вертикальная нагрузка.

K I R I S H
Hozirgi paytda yangi haydalgan yerlarni ekishga tayyorlash ishlari tishli va diskli tirmalar hamda turli mola-

tekislagichlar bilan alohida-alohida, ko‘p martalab o‘tib amalga oshirib kelinmoqda. Shulardan kelib chiqqan 
holda, ko‘pchilik fermerlar ochiq dalaga ekiladigan bug‘doy va bug‘doydan bo‘shagan maydonlarni takroriy 
ekinlar ekishga tayyorlashda ularni shudgorlab, o‘simlik qoldiqlarini ko‘mib tashlaydi va keyin chizellab, tirma 
va mola bosadi yoki oldin molalab, so‘ng tirma bilan ishlov beradi. Bunda, asosan, paxtachilikda qo‘llaniladigan 
tuproqqa ishlov beradigan mashina va qurollar qo‘llaniladi, ya’ni yerni haydash LD-100, PLN-4-35, PYa-3-
35, PD-4-45 pluglari bilan, yerning yuza qatlamini yumshatish ChKU-4A, ChK-3,0 chizellari, BDT-3,0, BDT-
2,2 rusumli diskli tirmalar, BZTX-1,0, BZTS-1,0, BZSS-1,0 rusumli tishli tirmalar, yerni tekislash va zichlash 
esa VP-8, MV-6 va MV-6,5 rusumli mola-tekislagichlar yordamida amalga oshiriladi. Biroq mazkur usul 
tuproqning fizik-mexanik xossalariga salbiy ta’sir ko‘rsatishi, namlik yo‘qotilishini hamda yoqilg‘i sarfi va 
boshqa xarajatlarning oshishini yuzaga keltirishi mumkin. Jahon miqyosida erishilgan ilmiy yutuqlar hamda 
respublikamizda ilgari bajarilgan tadqiqotlar tahlili shuni ko‘rsatadiki, yangi shudgorlangan yerlarni ekishga 
tayyorlashda mavjud texnologik cheklovlar daladan bir o‘tishda tuproqni ekishga tayyorlash bo‘yicha barcha 

texnologik jarayonlarni (shudgorlangan dalani to‘liq zichlash, dalaning yuza qismini tekislash va maydalash) 
qo‘shib bajaradigan, ya’ni ekish oldidan unga bir o‘tishda har tomonlama to‘liq ishlov berilishini ta’minlovchi 
mashina ishlab chiqish yo‘li bilan bartaraf etilishi mumkin. Yangi shudgorlangan yerlarga ekish oldidan ishlov 
berishda bunday mashinani qo‘llash texnologik jarayonlarni qo‘shib olib borish va agregatlarning daladan 
o‘tishlari sonini kamaytirish hisobiga yoqilg‘i sarfi va boshqa xarajatlarni sezilarli darajada kamaytirish bilan 
birga, ish unumdorligini oshirish, tuproqqa ishlov berish sifatini yaxshilash hamda undagi nam yo‘qotilishining 
oldini olish, ekinlarni o‘z vaqtida ekish hamda bir tekis va to‘liq nihol olish imkonini beradi.

M A V Z U G A  O I D  A D A B I Y O T L A R  S H A R H I
Qishloq xo‘jaligi mashinalarining konstruksiyasi va meliorativ mashinalarning ishlash tamoyillari Klyonin 

va Sakun tomonidan keng yoritilgan bo‘lib, ular tuproqqa ishlov berish qurollarining texnologik talablari, ish 
organlari parametrlari hamda tuproqning agrotexnik holatiga ta’sirini ilmiy jihatdan asoslab berganlar [1]. 
Mualliflarning ta’kidlashicha, tuproqning maqbul zichligi va maydalanish darajasi urug‘ning bir xil chuqurlikda 
joylashishi hamda uning bir tekis unib chiqishini ta’minlaydi.

Rudakov g‘o‘za ekish texnologiyasini mexanizatsiyalash asoslarini ishlab chiqib, ekishdan oldin tuproqni 
sifatli tayyorlash urug‘ ekish sifatiga bevosita ta’sir ko‘rsatishini qayd etgan [2]. Uning tadqiqotlarida tuproqni 
maydalash va tekislash sifatini oshirish uchun kombinatsiyalashgan ish organlaridan foydalanish samarali 
ekanligi ko‘rsatilgan.

Tuproqni yumshatish va maydalashda rotorli ish organlarining parametrlarini asoslash masalalari Inoyatov 
tomonidan tadqiq qilingan. Muallif yumshatuvchi va maydalovchi ish organlarining geometrik parametrlari 
tuproq qarshiligi hamda energiya sarfiga bevosita ta’sir qilishini aniqlagan [3].

Frontal plug va tayanch-tekislovchi g‘altaklarning ishlash samaradorligi Ergashev va Boboyev hamda 
Boboyev ishlarida atroflicha o‘rganilgan. Ularning tadqiqotlari natijalariga ko‘ra, g‘altakning diametri, massasi 
va konstruktiv parametrlarini to‘g‘ri tanlash tuproq yuzasini tekislash sifati va agregatning barqaror ishlashini 
ta’minlaydi [4], [5].

Tayanch va zichlovchi g‘altaklarning parametrlarini tanlash masalasi Nasirov tomonidan chizel-kultivator 
bilan agregatda ishlaydigan g‘altakli borona uchun tadqiq qilingan. Muallif tuproq turi va namligiga qarab g‘altak 
diametri, og‘irligi hamda ish tezligini optimallashtirish tuproqning agrotexnik ko‘rsatkichlarini yaxshilashini 
isbotlagan [6].

Qator oralariga ishlov berish texnologiyalarini takomillashtirish bo‘yicha Sergiyenko tomonidan olib 
borilgan tadqiqotlarda tuproq strukturasini saqlash, namlikni tejash va energiya sarfini kamaytirish masalalari 
o‘rganilgan [7]. Bu natijalar ekish oldi tuproq tayyorlash agregatlarini takomillashtirish uchun muhim nazariy 
asos hisoblanadi.

Tuproqning fizik-mexanik xususiyatlari ham ish organlari parametrlarini tanlashda muhim ahamiyatga ega. 
Boymetov va Elbayev Qarshi dashti tuproqlarining fizik-mexanik xususiyatlarini tadqiq qilib, tuproq zichligi, 
namligi va maydalanish darajasi ish organlarining ish sifatiga bevosita ta’sir qilishini aniqlaganlar [8].

Ekish oldi qurollari uchun zichlovchi g‘altak parametrlarini asoslash bo‘yicha Aminov tomonidan amalga 
oshirilgan tadqiqotlarda g‘altak diametri, og‘irligi va plankalar joylashish sxemasini optimal tanlash tuproqning 
maydalanish sifati va nam saqlash xususiyatini yaxshilashi ko‘rsatilgan [9].

T A D Q I Q O T  M E T O D O L O G I YA S I
Tadqiqotda plankali g‘altakmolaning asosiy parametrlarini aniqlash uchun nazariy tahlil va hisoblash 

usullaridan foydalanildi. G‘altakmola diametri tuproq kesaklarini bosib o‘tish sharti asosida, plankalar soni esa 
ish jarayonida kamida bitta plankaning tuproq bilan to‘liq o‘zaro ta’sirda bo‘lishini ta’minlash shartidan kelib 
chiqib aniqlandi. Plankalarning aylanish o‘qiga nisbatan o‘rnatilish burchagi avvalgi tadqiqotlar natijalariga 
tayangan holda qabul qilindi. G‘altakmolaga beriladigan tik yuklanish tuproqning fizik-mexanik xossalari, 
plankaning o‘lchamlari va agregatning ish tezligini hisobga olgan holda hisoblandi.

T A H L I L  V A  N A T I J A L A R
Hozirgi vaqtda xorijiy mamlakatlarda kombinatsiyalashgan agregatlarning ko‘plab variantlari yaratilgan va 

ular keng qo‘llanilmoqda.
Kombinatsiyalashgan agregatlar va tuproqqa bir yo‘la asosiy (chuqur) hamda ekish oldidan (sayoz) ishlov 

berish texnologiyalarini qo‘shib bajaruvchi mashinalar hozirgi vaqtda dehqonchilik madaniyati yuqori bo‘lgan 
rivojlangan davlatlarda keng qo‘llanilmoqda hamda mehnat va moddiy resurslardan samarali foydalangan 

holda qishloq xo‘jaligi ekinlaridan yuqori hosil olish imkonini bermoqda.
Quyidagilar mashinaning sifat va energetik ko‘rsatkichlariga ta’sir etuvchi asosiy parametrlar hisoblanadi:
      Dz – plankali g‘altakmolaning diametri, mm;
	 nz – plankali g‘altakmola plankalarining soni, dona;
	 αz – plankali g‘altakmola plankalarining uning aylanish o‘qiga nisbatan o‘rnatilish burchagi, grad;
	 Qz – plankali g‘altakmolaga beriladigan tik yuklanish, kN/m.
 	 G‘altakmola diametri. Odatda g‘altakmola diametri uning oldida uchraydigan kesaklarni bosib o‘tishi 

shartidan aniqlanadi. Adabiyotlardan [1, 2] ma’lumki, bu shart bajarilishi uchun kesaklarning qisilish burchagi τ 
(1-rasm) ularning tashqi va ichki ishqalanish burchaklari yig‘indisidan kichik bo‘lishi lozim, ya’ni

 
21 ϕϕτ +< ,                                                  (1)

bunda  φ1, φ2 – mos ravishda kesaklarni plankali g‘altakmola ishchi sirti va tuproqqa ishqalanish burchaklari.
Agar g‘altakmola bilan uchrashadigan kesaklar dumaloq shaklga ega deb qaraydigan bo‘lsak, 1-rasmda 

keltirilgan sxemaga binoan, quyidagiga ega bo‘lamiz:
( ) zkzz hrRR ++=− ττ cos1cos ,                                   (2)

bunda  Rz – g‘altakmolaning radiusi;
     rk – kesakning radiusi;
     hz – g‘altakmolaning tuproqqa botish chuqurligi.

1-rasm. G‘altakmola diametrini aniqlashga doir sxema1

(1) ifodani hisobga olgan holda (2) ifodani R ga nisbatan yechamiz
( )[ ]
( )11

21

cos1
cos1

ϕϕ
ϕϕ
+−

+++
> zk

z
hrR                                     (3)

yoki

( )[ ]
( ) ,

cos1
2cos1

11

21

ϕϕ
ϕϕ
+−

+++
> zk

z
hdD

                                 (4)

bunda    Dz – g‘altakmola diametri;
               dk – kesak diametri.
dk=10 sm, hz=5 sm, φ1,=300, va φ2=400 [2,3,6,7,8] qabul qilib, (3) va (4) ifodalar bo‘yicha g‘altakmola radiusi 

kamida 18 sm, diametri esa kamida 36 sm bo‘lishi lozimligini aniqlaymiz.
G‘altakmola plankalari sonini uning ish jarayonida kamida bitta planka tuproq bilan to‘liq o‘zaro ta’sirda 

bo‘lishi (2-rasm) shartidan keltirib chiqarilgan quyidagi ifoda bo‘yicha aniqlaymiz:

.
arccos

2

z

zz

R
hRn

−
≥

π                                               (5)

1	  Manba: mualliflar ishlanmasi.

Bu ifoda tahlilidan ko‘rinib turibdiki, g‘altakmoladagi plankalar soni, asosan, uning radiusi va tuproqqa 
botish chuqurligiga bog‘liq. Ularning yuqorida keltirilgan va aniqlangan qiymatlarini (5) ifodaga qo‘yib, plankalar 
soni kamida 8 ta bo‘lishi kerakligini aniqlaymiz.

2-rasm. G‘altakmola plankalari sonini aniqlashga doir sxema2

Plankalarning g‘altakmola aylanish o‘qiga nisbatan o‘rnatilish burchagi. I. Inoyatov va O‘. P. 
Boboyevlar [3–5] tomonidan o‘tkazilgan tadqiqotlar asosida bu burchakni 20° deb qabul qilamiz.

G‘altakmolaga beriladigan tik yuklanishni 3-rasmdagi sxemadan foydalanib aniqlaymiz. Bu sxemaga 
binoan,

nãbBNQ σ== ,                                                     (6)

bunda    Q – g‘altakmolaga beriladigan tik bosim kuchi;
      N – tuproqning g‘altakmola plankasiga reaksiya kuchi;
     Bg – g‘altakmolaning qamrash kengligi;
      σ – tuproqning ezilishga solishtirma qarshiligi.
     bp – plankaning qalinligi.
(6) ifodadagi σ ni tuproqning hajmiy ezilish koeffitsiyenti q0 va plankaning tuproqqa botish chuqurligi hg 

orqali ifodalaymiz [1,9]

3-rasm. G‘altakmolaga beriladigan tik yuklanishni aniqlashga doir sxema3

2	  Manba: mualliflar ishlanmasi.
3	  Manba: mualliflar ishlanmasi.

 ãhq0=σ .                                                    (7) 

Buni hisobga olganda (6) ifoda quyidagi ko‘rinishga ega bo‘ladi

ãnã hâBqQ 0=
.                                                (8)

Bu ifodaning har ikkala tomonini Bg ga bo‘lib, g‘altakmolaning bir birlik qamrash kengligiga to‘g‘ri keladigan, 
ya’ni solishtirma tik yuklanishni aniqlaymiz

ãn

ã

ñ hbq
B
QQ 0==

.                                             (9)

Yuqoridagidek q0 ni  tezlikka bog‘lab, quyidagi yakuniy natijaga ega bo‘lamiz
                                        (10)

N/m3, d=0,9, m = 0,08 s2/m2 bn=0,01 m va hg=0,05 m qabul qilinib, (9) ifoda bo‘yicha 

o‘tkazilgan hisoblar 1,5-2,0 m/s ish tezliklarida g‘altakmolaga beriladigan tik bosim kuchi 1,62-1,83 kN/m 
oralig‘ida bo‘lishi lozimligini ko‘rsatdi.

X U L O S A  V A  T A K L I F L A R
Shudgorlangan dalaning zichlanishi, maydalanishi va tekislanishidan kelib chiqib, mashinaning ish 

organlari majmuasi ponasimon yuzali ishchi disklar bilan jihozlangan g‘altak, uning orqasiga o‘rnatilgan 
tekislagich hamda plankali g‘altakmoladan iborat bo‘lishi lozim.

Yangi shudgorlangan paykallar tuprog‘ining sifatli maydalanishi hamda talab darajasida zichlanishi va 
tekislanishini ta’minlash uchun plankali g‘altakmolaning diametri va plankalari soni mos ravishda kamida 36 sm 
va 8 dona, ularning g‘altakmola aylanish o‘qiga nisbatan o‘rnatilish burchagi 20°, g‘altakmolaga beriladigan tik 
bosim kuchi esa 1,62–1,83 kN/m bo‘lishi lozim.

